2006ko martxoa

Folk taldeen lehenengo

lehiaketa Ermuan

rmuko udaleko Kul-

tura Sailak herriko

folk taldeekin elkar-
lanean, “Folkez

Blai” folk taldeen lehenengo
lehiaketa antolatu du Er-
muan. Ekimena irailean os-
patuko da, Ermutik kanpoko
folk talde berriak ezagutze-
ra emateko eta gaur egun
daudenak sustatzeko asmoz.
Lehiaketak bi epe izango
ditu. Hasierako epean, tal-
deek euren grabazioak aur-
keztuko dituzte eta bigarren
fasean, aukeratu diren 6

talde finalistek, euren lanak
zuzenean aukeztuko dituzte
irailaren 8tik 10era bitarte-
an. Finalistekin batera, folk
talde ospetsu batek eskaini-

ko du kontzertua Orbe Kar-
dinalaren plazan. Hilaren
10ean epaimahaiaren eraba-
kia ezagutuko da. Talde ira-
bazleak 3000 euroko saria
jasoko du eta bigarren sari-
tuak 1500 euro. Bigarren fa-
serako sailkatzen diren talde
guztiei diploma bat banatu-
ko zaie.

Folk musika sustatu

Ekimen berri honen helbu-
ru nagusia, Ermuan Folk mu-
sika zabaldu eta sustatzea
da. Era berean, irailaren 8
eta 10eko asteburu horre-
tan, Ermura hurbilduko di-
ren folk taldeen lana susta-
tzea nahi da eta folk estiloa
herritarrei gerturatzea. Er-

muko folk taldeek ez dute
lehiaketan parte hartuko
baina antolaketan arituko
dira, besteak beste epaima-
hai lanak eginez.

Ekimena, euren musika
promozionatzeko zailtasu-
nak dituzten taldeei zuzen-
duta dago. Horregatik lehia-
ketan, kalean disko bat bai-
no gehiago ez duten eta folk
musikaren edozein alde lan-
tzen duten taldeek har de-
zakete parte.

Grabazioen
aurkezpena

Lehiaketan parte hartu
nahi duten taldeek, 4 abesti

dituen grabazioa aurkeztu
beharko dute, maketa, KD
edo biniloan. 4 kanta horieta-
tik bi gutxienez originalak
izan behar dira. Horrekin ba-
tera, taldearen historia eta
eurekin harremanetan jartze-
ko helbide eta telefonoak,
honako helbide honetara bi-
dali beharko dituzte: Ermuko
Udaleko Kultura Saila., “Fol-
kez Blai”, folk taldeen 1.
Lehiaketa. Marques de Val-
despina kalea 1. 48260 Ermua
Bizkaia. Lanak entregatzeko
epea, martxoaren 1etik
maiatzaren 15era arte egon-
go da zabalik.

